Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2013 թվականի  հունվարի 10-ի N 13-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ ստացված առաջարկությունների վերաբերյալ
	Առարկության, առաջարկության հեղինակը¸
գրության ստացման ամսաթիվը, համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ կրթության և գիտության նախարարություն
01/10/5926-15
26.05.2015թ.
	Նախագծի վերաբերյալ առարկություններ և առաջարկություններ չկան:
	
	

	ՀՀ ֆինանսների նախարարություն
29.05.2015թ.
01/82-5/13661-15
	1. Նախագծի նախաբանում անհրաժեշտ է հղում կատարել «Իրավական ակտերի մասին» ՀՀ օրենքի 70-րդ հոդվածի 1-ին մասին:

2. Նախագծին կից ներկայացված հավելվածի պաշտոններում ծառայողների համար ծառայության առավելագույն տարիքը նախատեսվում է սահմանել 40 տարին, իսկ որոշ պաշտոններում ծառայողների համար ծառայության առավելագույն տարիք նշված չէ: Մինչդեռ «Ոստիկանությունում ծառայության մասին» ՀՀ օրենքի (այսուհետ՝ օրենք) 47-րդ հոդվածի 1-ին մասի համաձայն՝ ոստիկանությունում բարձրագույն խմբի պաշտոն զբաղեցնող, ինչպես նաև բարձրագույն կոչում ունեցող ծառայողների համար ծառայության սահմանային տարիքը սահմանված է 60 տարին՝ ծառայության ժամկետը մինչև 3-5 տարի երկարաձգման հնարավորությամբ, իսկ նույն հոդվածի 4-րդ մասի համաձայն՝ ոստիկանության գլխավոր, ավագ, միջին և կրտսեր խմբերի պաշտոններ զբաղեցնող՝ 50 տարին լրացած և երկարամյա ծառայության կենսաթոշակի իրավունք ձեռք բերած ոստիկանության ծառայողն իր ցանկությամբ կարող է շարունակել ծառայությունը ոստիկանությունում մինչև նույն հոդվածի 5-րդ և 6-րդ մասերով նախատեսված ծառայության սահմանային տարիքը, եթե պետական կառավարման մրմնի ղեկավարը որոշում չի կայացրել նրան ազատելու ոստիկանությունում ծառայությունից երկարամյա ծառայության կենսաթոշակի անցնելու կապակցությամբ:
    Նույն հոդվածի 5-րդ մասի համաձայն՝ ոստիկանության գլխավոր, ավագ, միջին և կրսեր խմբերի պաշտոններ զբաղեցնող ծառայողների համար ծառայության սահմանային տարիքը սահմանված է համապատասխանաբար 62, 58, 58 և 55 տարին:
     Հետևաբար, հաշվի առնելով վերոգրյալը՝ գտնում ենք, որ նախագծին կից ներկայացված հավելվածի պաշտոններում ծառայողների համար նախատեսված ծառայության սահմանային տարիքը անհրաժեշտ է համապատասխանեցնել օրենքով սահմանված ծառայողների համար ծառայության սահմանային տարիքին:
	1. Ընդունվել է:


2.Չի ընդունվել: Նախագծով սահմանված 40 տարին ՀՀ ոստիկանությունում ծառայության առավելագույն տարիքը չէ, այլ «Ոստիկանությունում ծառայության մասին» ՀՀ օրենքի 11-րդ հոդվածի 2-րդ մասի համաձայն ոստիկանությունում ծառայության անցնելու համար սահմանված առավելագույն տարիքը: 

	1. Նախագծի նախաբանում կատարվել է լրացում:



2. Փոփոխություններ չեն կատարվել:


	ՀՀ արդարադատության նախարարություն
01/14/7148
16.06.2015թ.
	1. Օրենսդրական տռեխնիկայի կանոնները մասամբ պահպանված չեն: Այսպես, նախագծի 1-ին կետի 2-րդ ենթակետի կապակցությամբ հայտնում ենք, որ Հայաստանի Հանրապետության կառավարության 2013 թվականի հունվարի 10-ի թիվ 13-Ն որոշման 1-ին կետն ամբողջությամբ անհրաժեշտ է շարադրել նոր խմբագրությամբ՝ հաշվի առնելով նախագծի 1-ին կետի 1-ին ենթակետով նախատեսված փոփոխությունը: Այդ կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները, որոնց համաձայն՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:

2. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	1. Առաջարկությունն ընդունվել է:

2. Առաջարկությունն ընդունվել է:
	1. Կատարվել է համապատասխան փոփոխություն:









2. Նախագիծը համաձայնեցվել է ՀՀ ֆինանսների նախարարության հետ:



ՀՀ ՈՍՏԻԿԱՆՈՒԹՅՈՒՆ
